
стали бы целью жизни каждого человека, предметом собственных стремлений и личного 
счастья" [3]. 

Аннотация 
Бұл мақалада «Рухани жаңғыру» бағдарламасын қазақ тілі мен əдебиеті сабақтарында 

жүзеге асыру жолдары жайлы айтылған.  Əсіресе, осы бағыт бойынша жасалған жұмыстар 
легі берілген. Осы бағытта түйін жасалып, ұсыныстар берілген. Бұл мақаланы жазудағы 
басты мақсат – тақырып аясында жинақталған тəжірибені бөлісу, тəжірибені жинақтау 
арқылы білім берудің өзекті мəселелерінің шешілу жолдарын ортаға салу.  

Аннотация 
В данной статье говорится о путях реализации программы «Руханижаңғыру» на уроках 

казахского языка и литературы. Особенно, по данному направлению потока. В этом 
направлении были сделаны выводы, даны рекомендации. Главная цель написания данной статьи-
поделиться накопленным опытом в рамках темы, обобщить и поделиться опытом, своими 
проблемами в решении актуальных проблем образования. 

Abstract 
This article refers to implementation of the program "RouhaniGangyru" at lessons of the Kazakh 

language and literature. Especially in this direction of flow. Conclusions and recommendations were 
made in this direction. The main purpose of this article is to share the experience gained in the 
framework of the topic, to summarize and share experiences, their problems in solving urgent problems 
of education. 

Еліміздің Президенті Нұрсұлтан Əбішұлы Назарбаев ұлт көшбасшысы ретінде 

ұлтымыздың басты ерекшеліктерін сақтап қалу бойынша жыл сайынғы жұртына 
арналған жолдауларында бірнешесаяси-мəдени жəне əлеуметтік мəселелерді үнемі сөз 
етеді. Солардың бірі – қоғам санасы. Əсіресе, қоғам санасын ашық ету, ояту, əрбір 

əлеуметтік-саяси, мəдени жəне т.б. əрекеттер мен жаңашылдықтардың барлығын саналы 
түрде ойластыру, саналы түрде түсінікті тұрғыда жүзеге асыру. Бұл тапсырмасы білім 
беру ұйымдарында, əрине, білім беру мен тəрбие беру үрдісі арқылы жүзеге асырылады.  
Біз орыс тілде білім мен тəрбие беретін білім ордасында жұмыс атқарғандықтан өзге ұлт 
өкілдеріне мемлекеттік тілді сусындату барысында Елбасымыздың көптеген 
жолдауларын үнемі негізге алып отырамыз. Сол жолдаулардың бірі – Елбасы Нұрсұлтан 
Əбішұлы Назарбаевтың «Болашаққа бағдар: рухани жаңғыру» бағдарламалық мақаласы 
ел дамуының жарқын үлгісі мен нақты қадамдарын көрсететін келелі ой, салиқалы пікір, 
батыл шешімдерге құрылған маңызды құжат. Аталмыш мақалада сананы жаңғырту, 
ұлттық болмыстан, ұлттық кодтан айырылмай, оны əлемдік құндылықтармен үйлестіріп, 
Отанымыздың игілігіне жарату жолындағы мақсат-мұраттар мен мүдделер туралы өзекті 
мəселе көтеріліп отырғандығы айдан анық. Осы орайда ұлттық код дегеніміз не? Бүгінде 
кең қолданылатын код деген сөзді құлыпты ашатын құпия кілт ұғымында түсінуге болар. 
Яғни, қазақтың ұлттық коды деп қазақ халқының жаратылысын, табиғатын, рухани 
бітімін, болмысын, өмір салтын айқындайтын белгілерді айтқан абзал. Демек, тарихи 
тамыры тереңде жатқан, қазақ ұлтының күні бүгінге дейін бəрінен жоғары қастерленетін 
қасиеттері, олардың сығымдалып түйінделген  формуласы қазақтың ұлттық бітімінің 
құпиясын түсінуге апаратын, сəйкесінше,қастерлеп сақтауға жататын құпия кілттің тап 
өзі болып шығуы ғажап емес. 

Осы орайда біздің мектепте қазақ тілі мен əдебиеті сабақтарында аталмыш 
бағдарламаны жүзеге асыру жолдары қарастырылған, сол дара жолдар арқылы барлық 
оқу жəне оқыту үрдісі өз барысын жүзеге асырады десек те болады. Ең бастысы, əр 
айдың соңғы сəрсенбісінде мектепішілік мемлекеттік тіл күніне арналған іс-шаралар 
міндетті түрде жиі өткізіліп тұратын дəстүр. Осы дəстүр бірнеше жылдар бойы өз 
мектебіміздің аясында өткізілуі арқылы болашақ ұрпақтың бойында тілге деген рухани 
құндылықтарын, құрмет сезімдерін қалыптастыру арқылы мемлекеттік тілді дамыту 
жəне қолданыс аясын кеңейту көзделіп отырады. Ай сайынғы сəрсенбіліктер əр сыныпта 
жəне мектептік акт залында жалпыға ортақ өткізіледі. Жалпы айына бір күн жалпы 
мектеп болып ай сайын мемлекеттік тіл күнін тойлаймыз. Міндетті түрде əнұраны 
ойнатылады, балалар қосылып айту арқылы құрмет білдіреді. Сонымен бірге 
мемлекеттік тілде белгілі ақын-жазушылардың поэзия, прозалық шығармаларынан 
үзінділер жатқа оқылады, аздаған патриоттық сахналық көріністер қойылады. Сонымен 
бірге қазақша, орысша, ағылшын тілдерінде викториналық сұрақтар қойылу арқылы 
оқушылардың сыни ойлауларын қалыптастырып, үнемі фокуста ұстап отыру көзделеді. 
9-сынып оқушыларымен «Елің сүйген Елбасы» жəне 11 сынып оқушыларымен  «Астана 
– ел жүрегі!» атты іс-шараларын өткізген болатынбыз. 

Сонымен бірге, мектебімізде қазақ тілі мен əдебиеті пəндерінен сабақ беретін 
мұғалімдер көп болғандықтан, қазақ тілі мен əдебиетінің апталығы емес, онкүндігі 
өткізіледі. Осы онкүндіктерде қазақ тілі мен əдебиеті пəндерінен ашық сабақтар 
топтамасы жүргізіледі, сыныптан тыс іс-шаралар өткізіледі. Түрлі жарыстар, байқаулар, 
эссе конкурстары өткізілулері – барлығы да рухани жан дүниелерін байыту, жандандыру, 
рухани жаңғыртуға қатысты өткізілетін мақсатты көздейді. Осы онкүндіктерде 
«Қазақстанның ежелгі қалалары жəне Ұлы Жібек жолы, «Мектеп тірегі – ұстаз», «Қазақ 
– қонақжай халық»тақырыптарында өткізген  ашық сабақтарымыз жас ұрпақтың 
бойында ұлттық құндылықтарды қалыптастыратындығы айдан анық.  

Сонымен бірге, мектебіміз аудандық білім беру ұйымдарының басшылары мен 
əкімшіліктеріне «Рухани жаңғыру» бағдарламасының мектеп аясында жүзеге асырылуы 
бойынша атқарылып жатқан іс-шаралар бойынша тəжірибе алмасу бойынша аудандық 
құрылтай өткізген болатын. Аталмыш құрылтайға мектеп оқушылары өздерінің 
білімдері мен біліктерін қазақ, орыс жəне ағылшын тілдерінде көрсету арқылы рухани 

білім мен рухани байлықтың ұлт мүддесін көтеруге қолданушы басты құрал екендігін 
дəлелдей білгендей.  

Сонымен бірге дəстүр бойынша өткізілетін Абай оқулары, «Жарқын болашақ», 
«Қостанай дарыны» өңірлік ғылыми-практикалық орталығының барлық қазақи 
байқауларына қатысып, белсенділік танытып жүргендігі тілге деген құрметі. Осындай 
іс-шаралардың тек қана білімдік мақсатты көздеуінен басқа да рухани мүддені көздеуі 
қуантарлық жағдай. Балаларды аталмыш іс-шараларға қатыстыру  рухани жаңғыру 
бағдарламасына үлес қосқанымыз деп санаймыз.Балаларымыздың  қазіргі заманға 
бейімді болуы үшін бұл аса маңызы зор шара. Республикамыздың егемендік алып 
тіліміздің мəртебеге ие болуына байланысты мектептердің білім беру саласында 
көптеген оң өзгерістер болып жатқаны баршамызға аян. Тіл мамандарына оқу процесінде 
оқушының сөйлеу қабілетінің дамуына əсер ететін жайға көп көңіл бөлу қажет.Себебі: 
тілі жетік оқушы барлык гуманитарлық пəндерден жақсы нəтиже көрсете алады. Ал тілі 
дамымаған шəкірт біліп тұрған білімін өз дəрежесінде жеткізе алмай қиналады. «Тіл 
дамыту дегеніміз –тілдік норманың жетелу, ширау, даму дəрежесі»-деп айтып кеткен 
екен тіл ғылымдарының ғалымы М.Балақаев.Тілдік норма жетілу үшін оқушының 
ауызекі сөйлеу тілін, жазба тілін дамытқан жөн.  

Осындай рухани іс-шараларға қатыстыру арқылы балалардың қазақи тілдері 
бірнеше деңгейге ұлғаятындығын байқадық. Əсіресе, балаларды түрлі олимпиадалар мен 
конкурстарға, марафондарға қатыстыруда жүлделі орындарға ие болулары оған куə. 
Мəселен, Қазақстан интернет олимпиада, Ұлттық интернет олимпиада, «Инновационное 
образование» жəне т.б. іс-шараларындағы І, ІІ жəне ІІІ орындарға ие болған Дипломдары 
куə (6 сынып оқушылары Васильченко Анастасия, Серебрякова Ксения, 4 сынып 
оқушылары Гончаров Данил, Дмитриева Юлия, Шоштанов Арлан, Чебоненко Дарья, 
Петрова Валерия). 

Жалпы, қазақ тілі мен əдебиеті пəндерінің сабақтарында «Рухани жаңғыру» 
бағдарламасы  жоғарыда атап кеткен жолдарымен жүзеге асырылады. Жалпы, əр мектеп 
білім беруді рухани тұрғыда жүзеге асыру көзделсе, нұр үстіне нұр болатындығы 
айқындалды. Əсіресе, қазақи тілді, əдебиетті, мəдениет пен салт-дəстүрді тек қана  
білетін оқушылар  емес, білуменен қатар  тілді, дəстүрлі, əдебиет пен мəдениетті 
құрметтейтін, Отанына деген ыстық сезімі бар, ұлтқа бөлінбейтін, сонымен бірге 
жалпықазақстандықтарды құрмет тұта білетін патриоттарды тəрбиелеуде үлесі зор 
екендігін аңғардық.   

Осындай іс-шаралар жəне де аздаған тəжірибеміз жайлы сыни ойларымызды, 
тəжірибелік білімдерімізді бұқаралық ақпарат құралдары арқылы аудандық «Əулиекөл», 
облыстық «Учительская плюс» жəне де басқа да газеттерде «Көңілден шыққан іс-шара», 
«Тəрбиелік мəні зор шара», «Елің сүйген Елбасы» атты мақалалар арқылы бөлісіп 
келеміз. 

Білім беру машықтануының сапасын түрлі жолдармен арттыруда біз таңдаған осы 
жол тиімдірек деп ойлаймыз. Рухани жаңару арқылы əлем мойындар табысты ел болып, 
жарқын болашаққа деген сенім мен үмітті үндестіре отырып, баршамыз бірлік туы 
астында бақытқа бірге жетейік! 

